
PERTANYAAN 

DARIPADA 

KAWASAN 

TARIKH 

SO ALAN: 

SOALAN NO.: 71 

PERTANYAAN DEWAN RAKYAT 

9 JUN 2014, ISNIN 

VB. RAJA DATO' KAMARUL BAHRIN SHAH (KUALA 

TERENGGANU) minta MENTERI KERJA RAYA menyatakan apakah 

pandangan dan tindakan bahagian forensik kementerian tentang 

masalah struktur bangunan pentadbiran dan kompleks sukan di 

Taman llmu, Tembila, Besut yang keselamatannya tidak dijamin. 

JAWAPAN: 

Tuan Yang Di-Pertua; 

Sebagaimana Ahli Yang Berhormat sedia maklum, projek membina 

Kompleks Taman llmu di Tembila, Besut ialah projek di bawah 

tanggungjawab dan bidang kuasa Kerajaan Negeri Terengganu. 

Projek dengan anggaran kos keseluruhan sebanyak RM300 juta 

ini mengandungi 10 komponen melibatkan skop pembinaan pejabat 

pentadbiran, dewan konvokesyen, pusat pelajar, perpustakaan, 

asrama, kompleks sukan dan kerja-kerja infrastruktur berkaitan. 

Projek ini telah dimulakan pada tahun 2007 tetapi mengalami 

kelewatan disebabkan oleh pelbagai faktor, terutama melibatkan 

kelemahan pihak kontraktor. 

Untuk makluman Ahli Yang Berhormat, lbu Pejabat JKR, Kuala 

Lumpur menerusi Cawangan Kejuruteraan Awam, Struktur dan 

Jambatan (CKASJ) telah dipohon oleh Kerajaan Negeri 

untuk memberi pandangan sebagai pihak ketiga ke atas penilaian dan 

ujian yang telah dilaksanakan oleh pihak JKR Terengganu sebelum 

ini. Hasil laporan lbu Pejabat JKR itu antara lain mendapati kerosakan 

yang berlaku di bangunan kompleks sukan adalah tidak kritikal dan ia 

tidak menjejaskan keseluruhan integriti struktur blok terbabit. 

Kerosakan ini telah diperbaiki oleh pihak kontraktor terlibat. Walau 

bagaimanapun, untuk blok utama bangunan pentadbiran (Parcel H), 

terdapat masalah dari segi kekuatan bahan konkrit yang digunakan 

dan ia didapati boleh menjejaskan integriti keseluruhan struktur blok 

bangunan terbabit. 

Hasil laporan oleh lbu Pejabat JKR ini telah diserahkan kepada 

Kerajaan Negeri Terengganu untuk tindakan selanjutnya pada bulan 

September 2011. Laporan tersebut antara lain telah mencadangkan 

tindakan pembaikan atau pengukuhan struktur d ilaksanakan terlebih 

dahulu untuk blok utama bangunan pentadbiran sebelum dibenarkan 

memulakan operasi. 

Sekian. Terima kasih. 

